
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2023-yil 11-mart, shanba, 
29 (23.750)-son

Mahalla ahlini, 
hayotiy tajribaga 
ega nuroniylarni 

ulug‘lashning yo‘li 
ularni eshitish, 
gapiga amal 

qilishni o‘rganishdir

KUN
H IKMATI

Farangiz haqida bu taxlit yozayotganim 
bejiz emas, u hali kollejda o‘qib yurgan 
kezlariyoq tahririyatimiz qoshida tashkil 
etilgan "Yosh jurnalistlar" mahorat mak-
tabiga qatnab yurar, erkin, dadil fikrlari 
bilan e’tiborimizga tushgan edi. Shu-shu 
u ingliz tili yo‘nalishi bo‘yicha oliy darg-
ohga o‘qishga kirganida, yoshlar bilan 
ishlaganida ham doim tahririyat bilan 
bog‘lanib turdi. 

Shuning barobarida 
tabiatan izlanuvchan 
emasmi, jamoat ishlar-
iga sho‘ng‘ib ketdi. 
2021-yildan buyon 
O‘zbekiston Res-
publikasi Prezidenti 
huzuridagi Davlat 
xizmatini rivojlantirish 
agentligi tashabbu-
si bilan Samarqandda 
ilk tajriba-sinov sifatida 
tashkil etilgan “Kelajak liderlari” klubining 
vitse-prezidenti vazifasida ham qator loyihalar-
ni amalga oshirdi. Viloyat hokimligi hamda Sa-
marqand davlat chet tillar instituti hamkorligi-
da tashkil etilgan “Samarqandning ilmli qizlari” 
klubi rahbari sifatida 120 dan ortiq qizlarni 
ilm-fan va ilmiy loyihalar borasida o‘qitib, turli 
nomdor stipendiyalarga tayyorlagan. Jum-
ladan, shogirdlarining ikki nafari o‘tgan yilda 
Alisher Navoiy nomidagi,  bir nafari Islom 
Karimov nomidagi Davlat stipendiyalari sovrin-
dori bo‘ldi.

Hozirda Farangiz Samarqand davlat chet 
tillar institutida magistratura bosqichida tahsil 
olishi barobarida Samarqand shahridagi 
"Alisher Navoiy" mahalla fuqarolar yig‘ini-
da yoshlar yetakchisi sifatida ham faoliyat 
ko‘rsatmoqda. Mahalladagi yoshlardan 21 na-

farini "Yoshlar daftari"ga kiritib, 
tadbirkorlik faoliyatini yo‘lga 
qo‘yish, o‘quv-shartnoma pu-
lini to‘lash, kelajak kasblariga 
o‘qitish,  yordam puli chiqarish, 
ishga joylash, talabaga madad 

ko‘rsatish kabi yordam 
turlarini olishlarida amaliy 
ko‘mak bergan. 

Bugungi kunda Fa-
rangiz Xudoyorovaning 
Samarqand davlat chet 
tillar instituti magistranti 
sifatida 60 dan ortiq ilmiy 
maqolalari xalqaro va 
respublika jurnallarida, 
40 ga yaqin publitsistik 
maqolalari mahalliy siyo-

siy-ijtimoiy gazetalarda va 
ijtimoiy tarmoqlarda chop 

etilgan. Xullas, bu tinib-tinchi-
mas qizning amalga oshi-

rayotgan loyihalari sanoqqa sig‘maydi. Ja-
moatchilik yo‘nalishida ushbu mukofotga sazovor 
bo‘lgan Farangiz o‘z hayajonlari bilan o‘rtoqlashdi.  

- Mukofotni mamlakatimiz rahbari qo‘lidan 
olayotganimdagi hayajonni tasvirlab berolmay-
man, - deydi Farangiz. - Ayniqsa, Preziden-
timizning “Ustozlaringga rahmat aytib qo‘y”, deb 
aytganlari men uchun ko‘p narsani anglatdi. U 
kishining hammamizning oilaviy ahvolimizdan 
ham xabardor ekanligini, yutuqlarimning zamiri-
da ustozlarimning o‘rni katta ekanligini bilishla-
rini his qildim. Men onamning orzusini ro‘yob
ga chiqarish uchun sakkiz yil harakat qildim. 
Ko‘pchilik mukofot hayotdagi asosiy maqsad 
emas-ku, deya tanbeh ham berdi. Buni yaxshi 
tushunaman. Lekin men uchun bu mukofotning 
qadri boshqacha.  

Gulruh MO‘MINOVA.

10-mart kuni xalq deputatlari 
viloyat Kengashining sakson ik-
kinchi sessiyasi bo‘lib o‘tdi.
Sessiyani Kengash kotibiyati 
mudiri Z.Karimov boshqardi.

Deputatlar dastlab viloyat investitsiyalar va 
tashqi savdo boshqarmasi boshlig‘i birinchi 
o‘rinbosari Sheroz Sobirovning viloyatda 
2022-yilda investitsiyalar jalb qilish va inves-
titsiya loyihalarini amalga oshirish bo‘yicha 
hisobotini tingladilar va muhokama qildilar.

Qayd etilishicha, 2022-yilda davlat va 
hududiy investitsiya dasturlari doirasida qiy-
mati 11,5 trillion so‘mlik 1215 ta loyiha ishga 
tushirilgan va buning hisobiga 22043 ta yangi 
ish o‘rinlari yaratilgan. 

- Jumladan, viloyatda davlat investitsiya 
dasturi doirasida 93 ta investitsiya loyihalari 
uchun barcha mablag‘lar hisobidan 642,7 
million dollar o‘zlashtirildi, - deydi Sh.Sobirov. 
- Viloyatda 2022-yilga mo‘ljallangan ishlar or-
tig‘i bilan bajarilgan bo‘lsa-da, 4 ta tumanda 
xorijiy investitsiyalarni jalb qilish bo‘yicha reja 
bajarilmadi. Misol uchun, Paxtachi tumanida 
2022-yilda 6 million dollar xorijiy investitsi-
yalar jalb qilish belgilangani holda amalda 
bor-yo‘g‘i 1,45 million dollar (24 foiz) xorijiy 
investitsiyalar jalb qilindi.

Payariq tumanida esa 5 million dollar 
xorijiy investitsiyalar jalb qilinishi belgilangan 
bo‘lib, amalda 29 foizi bajarildi.

Sh.Sobirov 2022-yilda viloyatda mahsu-
lotlarni eksportga chiqarish bo‘yicha qilingan 
ishlar tahlili haqida ham hisobot berdi. Ta’kid-
lanishicha, 2022-yil yakuni bilan 587,3 million 
dollar miqdoridagi mahsulotlar eksportga 
chiqarilib (2021-yilning mos davriga nis-
batan 128 foiz), belgilangan reja 102 foizga  
bajarilgan. 565 ta korxona tomonidan 60 ta 
mamlakatga, shundan, 9 ta yangi bozorlar 
- Braziliya, Singapur, Malayziya, Ummon, 
Tunis, Bahrayn, Bosniya va Gersegovina, Ly-
uksemburg, Portugaliya davlatlariga mahsu-
lotlar eksport qilingan.

Deputatlar viloyatga investitsiya jalb qilish 
va eksportni kengaytirish bo‘yicha qilinayot-
gan ishlar bugungi kun talabi darajasida 
emasligini bildirib, tizimdagi ayrim kam-
chiliklarni tanqid qildi. Xususan, har bir loyiha 
ijrosi bo‘yicha talabchanlik o‘rnatilishi zarurligi 
ta’kidlandi. Tashqi savdo ishlari va investitsi-
ya kiritish faoliyatida sifat va samaradorlikni 
oshirish yuzasidan taklif va tavsiyalar berish-
di.

Sessiya ishida shuningdek, deputatlar 
viloyat transport boshqarmasi boshlig‘i o‘rin-
bosari J.Qorjovovning 2023-yilda Samarqand 
shahar jamoat transporti tarmog‘ini rivojlanti-
rish bosh rejasi va uni amalga oshirishga doir 
manzilli dastur bo‘yicha taqdimoti va axboro-
tini eshitdi.

- Ushbu manzilli dastur viloyatda aholi
ning yuqori sifatli va qulay yo‘lovchi ta
shish xizmatlariga bo‘lgan ehtiyojlarini to‘liq 
qondirish, sohada bozor tamoyillarini joriy 
etish, xususan, moliyalashtirish tizimi va tarif 
siyosatini takomillashtirish orqali xususiy 
sektor uchun jozibali biznes muhitini yara

tishga qaratilgan, - deydi J.Qorjovov. – Unga 
ko‘ra, 2023-yilning 1-avgustiga qadar sha-
harda avtobus yo‘nalishlarining yangi tar-
mog‘i joriy etiladi, avtomatlashtirilgan to‘lov 
tizimi va avtomatlashtirilgan dispetcherlik 
xizmati bosqichma-bosqich yo‘lga qo‘yiladi. 
2024-yilning 1-yanvariga qadar muntazam 
shahar avtobus yo‘nalishida cheklangan tari-
flar bo‘yicha yo‘lovchilar tashish brutto-shart-
noma asosida tashkil etilib, moliyalashtirish 
tizimi bosqichma-bosqich ishga tushiriladi. 

Manzilli dasturga ko‘ra, 2023-yil yakuni-
gacha shaharlararo avtovokzal quriladi, 
Samarqand shahridagi 44 ta ko‘cha va 
ularning bir-biri bilan kesishma nuqtalarida 
181 ta transport detektor (videokuzatuv) 
qurilmalari o‘rnatiladi. Shuningdek, sha-
harga tumanlardan kirib keluvchi magistral 
yo‘llarda 3 ta qulay transport o‘tish bog‘la-
malari (avtoturargoh) quriladi. Bular – “M-37 
Samarqand halqa yo‘li – Samarqand tumani 
parrandachilik fabrikasi”, “M-37 Samarqand 
halqa yo‘li – Qo‘ndiso‘fi mahallasi”, “M-39 
Samarqand halqa yo‘li – Chumchuqli mahal-
lasi (betonka krug)”.

Deputatlar manzilli dasturga o‘z takliflarini 
bildirib, bugungi kunda viloyatda transport 
xizmati ko‘rsatish, jumladan, jamoat transpor-
tida ko‘plab muammolar borligini ta’kidlashdi. 
Bu borada bajarilishi zarur bo‘lgan masalalar 
muhokama markazida bo‘ldi.

Sessiya davomida deputatlar O‘zbekiston 
Respublikasi Bosh prokuraturasining viloyat-
dagi bozorlarda qonun buzilishi, uning kelib 
chiqish sabablari va unga imkoniyat yaratgan 
holatlarni bartaraf etish to‘g‘risidagi taqdim-
nomasi yuzasidan viloyat hokimining birinchi 
o‘rinbosari kotibiyati mudiri Q.Xushboqovning 
hisobotini tingladi. 

Q.Xushboqov taqdimnomada ko‘rsatib 
o‘tilgan kamchiliklarni bartaraf etish bo‘yicha 
“Yo‘l xaritasi” belgilangani, unda mavjud 
muammolarni tizimli ravishda hal etish belgi-
lab olinganini ta’kidladi.

- Ko‘pgina bozorlarda fuqarolar tomoni-
dan o‘zboshimchalik bilan savdo do‘konlari 
qurib olingan, - dedi Q.Xushboqov. – Bu 
holatga barham berish maqsadida bir oy ichi-
da Toyloq tumanida 22 ta, Jomboyda 54 ta, 
Kattaqo‘rg‘on shahrida 18 ta, Kattaqo‘rg‘on, 
Oqdaryo, Payariq, Ishtixon, Urgut, Narpay, 
Past Darg‘om va Samarqand tumanlarida 
6 tadan, Samarqand shahridagi “Temir yo‘l 
dehqon bozori” va Bulung‘urda 4 tadan bo-
zor hududida o‘zboshimchalik bilan qurilgan 
noqonuniy savdo do‘konlari faoliyati bartaraf 
etiladi.

Sessiyada shuningdek, viloyat mahalliy 
budjetining qo‘shimcha manbalaridan foy-
dalanish to‘g‘risidagi xalq deputatlari viloyat 
Kengashining 2021-yil 30-dekabrdagi VI-53-
126-7-0-K/21-son va 2022-yil 18-noyabrdagi 
VI-76-219-7-0-K/22-sonli qarorlariga o‘zgar-
tirishlar kiritish to‘g‘risidagi xalq deputatlari 
viloyat Kengashi deputatining deputatlik 
vakolatini muddatidan oldin tugatish to‘g‘risi-
dagi masalalar ko‘rib chiqildi.

Sessiyada muhokama etilgan masalalar 
yuzasidan tegishli qarorlar qabul qilindi.

Samarqand shahrida o‘tkazilgan 
uch avlod uchrashuvida viloyatning 
barcha shahar va tumanlaridan 
nuroniylar, o‘rta avlod vakillari va 
yoshlar qatnashdi.

Dastlab ishtirokchilar uchun ''Boqiy shahar'' 
majmuasiga sayohat uyushtirildi. Shundan so‘ng 
bir piyola choy ustida madaniy tadbir tashkil 
etildi.

Tadbirda Nuroniy jamg‘armasi respublika 
boshqaruvi raisi o‘rinbosari Majid Umarov, 

viloyat hokimi Erkinjon Turdimov keksa avlod 
vakillarining jamiyatdagi o‘rniga to‘xtalib, ularni 
viloyatning ijtimoiy-iqtisodiy hayotida yanada faol 
bo‘lishga chaqirdi.

- Biz buyuk zotlar avlodimiz, - dedi mehnat 
faxriysi Alisher Mardiyev. - Ularga munosib 
bo‘lishimiz kerak. Milliy qadriyatlarimiz, an’analar-
ga sodiq qolishimiz lozim. Ayrim mamlakatlarda 
qo‘shnilar bir-birini tanimaydi. Biz mehr-oqibatli 
xalqmiz. Uch avlod vakillari birlashsak, xayrli ishlar-
ga qo‘l ursak, rivojlanish, taraqqiyot bo‘ladi.

Ishtirokchilarga viloyatimizda yashab o‘tgan 
davlat arboblari, taniqli shaxslar hayoti va faoli-

yati haqidagi hujjatli film namoyish etildi.
- Bizda shijoat bor, ammo tajriba yetishmaydi, - 

deydi Jomboy tumanidagi Qang‘li mahallasi yoshlar 
yetakchisi Mirjalol Temirov. - Bunday uchrashuvlar 
biz uchun tajriba maktabi bo‘ladi. Bugungi tadbir-
dan o‘zimga xulosani chiqardim. Mahallada ko‘pni 
ko‘rgan onaxon va otaxonlar bilan hamkorlikda 
ko‘proq ishlashimiz lozimligini anglab yetdim.

Tadbirda viloyat hokimligi tomonidan bir 
guruh faol nuroniylarga esdalik sovg‘alari top-
shirildi.

To‘lqin SIDDIQOV,
Alisher ISROILOV (surat).

Viloyatimizda yasharish, yangilanish, mehr-oqibat bayrami 
- Navro‘zni davlatimiz rahbari qarori hamda viloyat hokimligi 
tomonidan belgilangan chora-tadbirlar asosida keng nishon-
lash bo‘yicha tayyorgarlik ishlari boshlab yuborilgan.

Bu yilgi Navro‘z tantanalarini “Har kuning Navro‘z bo‘lsin, 
jonajon O‘zbekistonim!” degan bosh g‘oya asosida umumxalq 
sayillari shaklida, yuqori saviyada nishonlash belgilangan.

Bayram tadbirlarida inson va tabiat o‘rtasidagi uyg‘unlik, 
ona zaminga mehr va e’tiborni aks ettiradigan, atrof-muhit-
ni, uning ne’matlarini asrab-avaylash, bugungi tinch hayotni 
qadrlab, shukronalik tuyg‘usi bilan yashashga, inson qadrini 
ulug‘lashga da’vat etadigan madaniy, ma’naviy-ma’rifiy tad-
birlar uyushtiriladi.

Urush va mehnat faxriylari, keksa avlod vakillari holidan 

xabar olinib, ularga munosib hurmat-ehtirom ko‘rsatiladi. 
Mehribonlik va Muruvvat uylari tarbiyalanuvchilari, Saxo-
vat uylarida yashayotganlar, “Temir daftar”, “Ayollar daf
tari”, “Yoshlar daftari” va “Mehr daftari”ga kiritilgan hamda 
ko‘makka muhtoj insonlarga beg‘araz yordamlar beriladi, 
xayriya tadbirlari amalga oshiriladi.

Tadbirlar davomida “Ibratli oila”, “Obod mahalla”, “Namu-
nali maktab”, “Mohir laparchi” yo‘nalishlarida ko‘rik-tanlovlar, 
adabiy-badiiy uchrashuvlar, kitobxonlik tadbirlari tashkil 
etiladi.

Viloyatning asosiy bayram tantanalari Samarqand 
shahridagi Alisher Navoiy nomli markaziy istirohat bog‘i va 
uning atrofidagi Alisher Navoiy, Kamol Ota Turk ko‘chalari, 
Qorasuv massivi, Kimyogarlar qo‘rg‘onidagi “Nurafshon” 

san’at saroyi, Xishrav qo‘rg‘oni hamda Farhod shaharchasida 
bo‘lib o‘tadi.

Bayram sayillari o‘tadigan hududlarda hunarmand-
chilik mahsulotlari, “Samarqand nonlari”, musiqa asboblari 
ko‘rgazmalari, gullar festivali, dorbozlarning chiqishlari, bax-
shilar, doirachilar, milliy taomlar, milliy sport turlari bo‘yicha  
tanlovlar o‘tkaziladi.

“Mo‘’jiza” amfiteatrida konsert dasturlari, ommaviy sahna 
ko‘rinishlari namoyish etiladi.

Jomboy tumanida chavandozlar uchun uloq-ko‘pkari mu-
sobaqasini tashkil etish rejalashtirilgan.

Umuman, xalqimiz Navro‘zni chinakam bayram sifatida 
nishonlashni, yangi yil, yangi dehqonchilik mavsumini ezgu 
niyatlar va amallar bilan boshlashni niyat qilgan.

BU YIL NAVRO‘Z QANDAY NISHONLANADI?

TALABCHANLIK 
BO‘LGAN JOYDA
YUTUQ BOR

Konstitutsiyaga oid 
referendum 30-aprel,
yakshanba kuni bo‘lib 
o‘tadi

Joriy yil 10-mart kuni Oliy Majlis 
Qonunchilik palatasining navbatdagi 
majlisida “O‘zbekiston Respublikasi 
Konstitutsiyasi to‘g‘risida”gi Kon-
stitutsiyaviy qonun loyihasi bo‘yicha 
referendum o‘tkazish haqidagi masala 
ko‘rib chiqildi.

Majlisda Konstitutsiyaviy qonun loyihasini ishlab 
chiqishda eng yaxshi takliflarni ilgari surgan bir qator 
faol fuqarolar ham ishtirok etdi.

Bir kun avval bo‘lib o‘tgan majlisda deputatlar 
tomonidan qonun loyihasini moddama-modda ko‘rib 
chiqish jarayonida uni yanada takomillashtirishga doir 
bir qator takliflar va fikr-mulohazalar berilgan edi. 
Mas’ul qo‘mitalar har bir taklifni sinchiklab, chuqur tah-
lil qilib, ularning aksariyatini loyiha matnida aks ettirdi.

Majlisda Konstitutsiyaviy qonun loyihasining 
o‘tish qoidalari moddama-modda muhokama qilindi. 
Mazkur qoidalar bilan Konstitutsiyaga kiritilayotgan 
o‘zgartish va qo‘shimchalarning kuchga kirish mud-
datlari va tartibi batafsil belgilangan.

So‘z olganlar konstitutsiyaviy islohotlar fuqarolar-
imiz fikri va qo‘llab-quvvatlashi asosida referendum 
orqali amalga oshirilishini tom ma’noda xalqimiz xo-
hish-irodasining ifodasi – haqiqiy xalq Konstitutsiyasi 
qabul qilinishi sifatida alohida e’tirof etishdi.

Deputatlar tomonidan Konstitutsiyaviy qonun 
loyihasi bo‘yicha referendum sanasini 2023-yil 
30-aprel deb belgilash hamda Oliy Majlis Qonun-
chilik palatasining referendumni o‘tkazish to‘g‘risi-
dagi qarori yuzasidan O‘zbekiston Respublikasining 
Konstitutsiyaviy sudining xulosasini olish to‘g‘risidagi 
masala ham qo‘llab-quvvatlandi.

Yakunda “O‘zbekiston Respublikasi Konstitut-
siyasi to‘g‘risida”gi Konstitutsiyaviy qonun loyihasi 
bo‘yicha O‘zbekiston Respublikasi referendumini 
o‘tkazish haqida”gi qaror qabul qilindi.

AVLODLAR BIRLASHGAN
YURTDA TARAQQIYOT BO‘LADI

"Mukofotda onamning duosi bor!"

Xalqaro xotin-qizlar bayrami arafasida Prezident qaroriga ko‘ra, Farangiz 
Xudoyorova Zulfiya nomidagi davlat mukofoti bilan taqdirlandi.
Farangiz uchun bu mukofot shunchaki orzu emas edi. U bu olamdan 
erta ko‘z yumgan onasining orzularini ro‘yobga chiqarish ishtiyoqi bilan 
yashadi shu yillar davomida. Shunchaki yashamadi, o‘zini o‘tga, cho‘qqa 
urdi, qayerdaki yordami tegishi mumkin bo‘lsa, qay go‘shada mehnati 
bilan ko‘magi tegsa, o‘sha yerga yuguraverdi.

Vazirlar 
Mahkamasining 

tegishli farmoyishi
 asosida 2023-yil 

11-mart kuni o‘tkazilishi 
rejalashtirilgan 

umumxalq xayriya 
hashari 2023-yil 

18-martga ko‘chirildi.



2 Binolarning zilzilabardoshligini aniqlovchi 
radiolokatsion kosmik monitoring tizimi yaratiladi

2023-yil 11-mart, 
shanba

Boshqa deputatlar 
singari shu kabi savollarga 
javob izlab, fuqarolar bi-
lan uchrashuvlar o‘tkazib 
boraman. Ayrim holatlar-
da rejalashtirilgan, va’da 
qilingan ishlarning amalga 
oshmay qolgani kishini 
taajjubga soladi, qat’iyatliroq 
bo‘lishimizni taqozo qiladi. 
Samarqand shahridagi G‘afur 
G‘ulom, Sadriddin Ayniy 
hamda Abdulla Qahhor nomli 
mahallalarda tashkil qilingan 
uchrashuvlarimda bunga 
yana bir bor amin bo‘ldim.

Muloqot davomida 
ko‘plab muammolar o‘rtaga 
tashlandi. Jumladan, G‘afur 
G‘ulom nomli mahallada 5 ta 
ichki ko‘cha asfalt qilinma-
gan. Vaholanki, ushbu vazifa 
2022-yilgi dasturga kiritilgan. 
O‘tgan yil davomida yo‘llar 
ta’mirlanishini kutib charcha-
gan fuqarolar ish joriy yilda 
ham amalga oshmay qolishi-
dan xavotirda.

Abdulla Qahhor mahal-
lasida ham fuqarolar tomoni-
dan 3 ta ichki ko‘cha asfalt

lashtirilmaganligi masalasi 
ko‘tarildi.

Sadriddin Ayniy nomli 
mahallada bo‘lganimda, 
eng asosiy muammo jamoat 
transporti ekanligi aytildi. 
Ya’ni, bir necha yil avval 22, 
32 va 12-raqamli avtobuslar 
ushbu mahalla hududidan 
o‘tgan. Hozirgi kunda av-
tobuslar qatnovi to‘xtatilib, 
aholining boshqa manzilga 
borishida qiyinchilik tug‘ilgani 
bildirildi. 

Shuningdek, ush-
bu hududda joylashgan 
31-umumiy o‘rta ta’lim 
maktabi atrofidagi irrigatsiya 
tizimining ta’mirtalabligi va 
simyog‘ochlarning ma’nan 
eskirgani, ayrimlari yaroqsiz 
holatda ekanligi aytildi.

Bayon qilinganlardan 
guvoh bo‘lish mumkinki, 
muammolar dolzarb, ularning 
har biri tezkor chora ko‘rishni 
taqozo qiladi. Shu sababli 
murojaatlar yuzasidan vako-
latim doirasida tegishli tash-
kilotlarga deputatlik so‘rovlari 
yubordim. Albatta, so‘rovlar-
ga javob berish 10 kun 
muddat talab qiladi. Rasmiy
larning javoblari, aniqrog‘i, 
amaliy sa’y-harakatlari 
asosida masalani Kengash 
muhokamasiga olib chiqishni 
rejalashtiryapmiz. 

Muhiba BOBOBEKOVA,
xalq deputatlari 

Samarqand shahar 
Kengashi deputati.

Insoniyat hayot tarzining asosini energi-
ya tashkil qilishi hech kimga sir emas. 
Inson tomonidan iste’mol qilinayotgan 
umumiy energiya miqdori tarixiy rivojlan-
ish bosqichlariga bog‘liq. Masalan, ibtidoiy 
jamoa davrida inson tomonidan bir kunda 
iste’mol qilinadigan o‘rtacha quvvat, ya’ni 
ularning yashashini ta’minlovchi metabo-
lik energiya oziq-ovqat hisoblangan. Uning 
miqdori taxminan 2,4 kVt. soatdan iborat 
bo‘lsa, bugungi rivojlangan G‘arb mam-
lakatlarining yashash darajasida bu ko‘rsat-
kich ibtidoiy jamoa tuzumiga qaraganda yuz 
barobardan ko‘p va u 250 kVt. soatni tash-
kil qilmoqda.

Bu insonning nafaqat tirikligini ta’minlovchi metabolik 
energiyani, balki uning barcha zamonaviy ehtiyojlari: aloqa, 
elektr va issiqlik energiyasi, transport kabilarni o‘z ichiga 
oladi. Jahon mamlakatlari miqyosida fuqarolarning bun-
day talablarini uzilishlarsiz qondirish uchun albatta, katta 
miqdorda energiya zarur bo‘ladi.

Aholi soni 10 million atrofida bo‘lgan Shvetsiya qirol-
ligida yiliga o‘rtacha 169,9 TVt. soat (teravat-soat) elektr 
energiyasi ishlab chiqarilsa, aholisi 36 milliondan ziyod 
bo‘lgan mamlakatimizda 70,01 TVt. soat, ya’ni 2,4 marta 
kam elektr energiyasi ishlab chiqariladi. Demak, mamlakat-
ning yoki jamiyatning rivojlanish darajasi qancha yuqori 
bo‘lsa, shuncha ko‘p elektr energiyasi iste’mol qilinadi. 
O‘zbekiston iqtisodining katta sur’atlar bilan rivojlanishi, 
yangi zavod va fabrikalarning qurilishi hamda ishga tushi-
rilishi, transport va infrastrukturadagi o‘zgarishlar, aholi 
sonining katta tezlik bilan o‘sishi mamlakatimizda elektr 
energiyasiga bo‘lgan talabning keskin ortishiga olib kel
moqda.

Mavjud elektr energiya manbalarining quvvati bu 
talablarni qondirishga yetarli bo‘lmagani bu yilgi qishda 
yaqqol sezildi. Hozirgi paytda O‘zbekistonda ishlab chiqa-
rilayotgan elektr energiyasi asosan issiqlikdan (85 foiz) va 
gidroelektrostansiyalardan (13 foiz) olinadi.

Muqobil energiya manbalaridan olinadigan energiyaning 
miqdori, ma’lumotlarga ko‘ra, 1,5-2 foizni tashkil qiladi. 
Keyingi yillarda ma’nan eskirgan energiya ishlab chiqaruv
chi qurilmalar samaradorligi yuqori bo‘lganlari bilan al-
mashtirildi, ichki imkoniyatlardan foydalanib, yangi quvvat-
lar olish yo‘lga qo‘yilmoqda. Shunga qaramasdan, bugungi 
kun rivojlanish darajasini elektr energiyasi bilan ta’minlash 
masalasi qiyin kechmoqda. 

Ehtiyojdan kelib chiqib, xorijlik hamkorlar yordamida 
Samarqand, Navoiy, Surxondaryo, Buxoro, Namangan 
viloyatlarida davlat-xususiy sherikchilik shartlari asosida 
Quyosh va shamol elektr stansiyalari qurilmoqda.

Davlatimiz rahbarining yaqinda Jizzax viloyatiga tashrifi 
chog‘ida o‘tkazilgan uchrashuvda Jizzax politexnika instituti 
professori Urushboy Yo‘ldoshev kremniy asosidagi quyosh 
elementlarini (QE) ishlab chiqarishni yo‘lga qo‘yishni ilgari 
surdi va bu taklif Prezidentimiz tomonidan qo‘llab-quvvat-
landi.

Prezidentimizning davlat korxonalarining elektr energi-
yasiga bo‘lgan ehtiyojlarining 30 foizini muqobil energiya 
manbalaridan qoplash to‘g‘risidagi qarori e’lon qilindi. 
2030-yilga borib, mamlakat ehtiyojlari uchun kerak bo‘lgan 
elektr energiyasining 25 foizini muqobil energiya manbalari 
hisobidan qoplash ilgari surildi.

Sharof Rashidov nomidagi Samarqand davlat universi-
tetida ham qiymati 15 milliard so‘mlik quyosh panellarini 
o‘rnatish rejalashtirilgan. Bu albatta, SamDUda muqobil 
energiya manbalaridan foydalanish bo‘yicha dadil qadam 
bo‘ladi.

Yaqin istiqbolda quyosh panellarini binolar tomi ustiga 
o‘rnatish haqiqatan ham dolzarb masala. Buning yechimi 
sifatida xorijdan quyosh panellari sotib olinib, mamlakatimizda 
yig‘ilsa, xarajatlarni biroz kamaytirishga erishiladi.

Uzoq istiqbolda quyosh panellarini o‘zimizda ishlab 
chiqarish kun tartibiga qo‘yilishi kerak. Hozirgi kunda 
quyosh panellarini ishlab chiqarish texnologiyalarining 
"Top-10"taligiga kiruvchilari bilan tanishib, mamlakatimiz 
uchun eng qulay bo‘lganini tanlab, shu sohada ilmiy-tad-

qiqot hamda konstruktorlik izlanishlarini boshlash lozim.
Monokristallik kremniy asosidagi quyosh panellari eng 

ko‘p tarqalgan bo‘lishiga qaramay, ularda tannarxning qim-
matligi, elementlarning mo‘rtligi, havo haroratining o‘zga-
ruvchanligiga chidamsizligi kabi kamchiliklari ham bor. Ho-
zirgi paytda bu kamchiliklardan xoli bo‘lgan "Top-10"talik 
texnologiyalarga kiradigan bir qancha yangi texnologiyalar 
mavjud. Masalan, kremniy asosidagi getero o‘tishli quyosh 
panellarini ishlab chiqarish mumkin. Biroq respublikamizda-
gi biror-bir ilmiy tekshirish instituti yoki oliy o‘quv yurtlarida 
bu sohada ilmiy tadqiqot hamda konstruktorlik ishlari olib 
borilmaydi.

Nafaqat mamlakatimizda, balki butun dunyoda yana bir 
dolzarb muammo — elektr va issiqlik energiyasini tejash 
masalasi bo‘lib, bu sohada ham qilinishi kerak bo‘lgan 
ishlar mavjud. Yoritishga mo‘ljallangan elektr energiyasini 
tejaydigan va o‘zimizda ishlab chiqariladigan yoritkichlar 
bilan almashtirish juda muhim. Aqlli uylar texnologiyalarini 
qo‘llash, shu bilan birga, arxitektorlar diqqati qishloq sha-
roitida yashayotgan aholi uchun energiya tejaydigan uylarni 
loyihalash va ularni mahalliy xomashyo hisobidan qurish 
texnologiyalarini yaratishga qaratilsa, ayni muddao bo‘lar 
edi.

Agar yuqoridagi texnologiyalarni o‘zlashtirishga va 
almashtirishga kirishilsa, bu sohada katta yutuqlarga eri
shishimiz hamda mamlakatimizda ko‘p miqdordagi elektr 
energiyasini tejash imkoniyati paydo bo‘ladi.

Eshquvvat ARZIQULOV,
Sharof Rashidov nomidagi Samarqand davlat 

universiteti professori.

400 o‘ringa mo‘ljallangan mazkur talabalar 
turarjoyining ochilish marosimida Raqamli tex-
nologiyalar vaziri o‘rinbosari Rustam Karimov, 
TATU rektori Baxtiyor Mahkamovlar ishtirok 
etdi.

Ushbu talabalar turarjoyi “GULOM XUSEN 
BUILDING” mas’uliyati cheklangan jamiyati 
bilan hamkorlikda 22 milliard so‘mdan ortiq 

mablag‘ evaziga qurildi. 4 qavatdan iborat 
binoda 128 ta yashash xonasi, 4 ta oshxona, 
kutubxona, madaniyat maskani, “Workout” 
maydonchasi mavjud. 

Har bir xona ichida alohida yuvinish xo-
nasi, hojatxona bo‘lib, kiyim javonlari, stol-
stul, krovat, tumbochka va televizor bilan 
jihozlangan.

Bugungi kunda manzara-
li daraxtlar, xususan, 
archalarning barglari-
da sarg‘ayish holatlarini 
ko‘ryapmiz. Archa ildizida-
gi, o‘sib rivojlanishida-
gi o‘zgarishlar sabab, 
ya’ni ozuqa yetishmasa, 
zararkunanda hasharotlar 
– archa unsimon qurti yoki 
o‘rgimchak kanalar yemirsa, 
qishda sovuq, yozda issiq 
oqibatida sarg‘ayib ketadi. 
Buning xavfli tomoni yo‘q, 
ularga ildizidan va bargidan 
oziqlantiruvchi ozuqalar be
rish kifoya.

Archa ozuqa yetishmasligi yoki 
zararkunandalarning ta’siridan 
"stress"ga tushadi. Uning ildiziga va 
bargiga yetarli oziqlantiruvchi moddalar 
bersak, qishdan chiqishi bilan tezda 
o‘zini tiklab oladi. Sarg‘aygan barglar-
ni davolash uchun azot, fosfor, kaliy 
bilan mikroelementlarni birga qo‘llasak, 

ya’ni ularni archa daraxti barglariga 
sepsak, yashil barglar tez tiklanadi. 
Ularni martning birinchi va ikkinchi o‘n 
kunligida oziqlantirish kerak.

Zararkunandalar archa daraxtining 
tanasida qishlaydi. Ularni qishlovdan 
chiqmasdan yo‘qotadigan dori vosi-
talari bor, dastlab o‘shalar yordamida 
zararkunandalar yo‘qotiladi. So‘ngra 
dorini qishlovdan chiqishi bilan, veg-
etatsiya – o‘sish jarayonida qo‘llash 
lozim.  

Archani yuz foiz sovuq urmaydi, 
chunki ular tog‘larda o‘sadi, sovuqqa 
chidamli daraxt. O‘tgan yili “Yashil ma-
kon” dasturi bo‘yicha ekilgan ko‘chat-
larimizda sarg‘ayish bor. Ularga sovuq 
biroz ta’sir qilgan. Sababi, ildizi yaxshi 
joylashmagan yoki o‘tgan yili yaxshi 
oziqlantirilmagan. Archani issiq kunlar-
da suvsiz qoldirmaslik ham kerak.

Manzarali daraxtlarni ko‘cha-
ko‘ylarda ekib parvarishlayotganda, 
ularni birinchi navbatda sug‘orishimiz, 

so‘ngra vaqtida oziqlantirib turishimiz 
lozim. Aks holda qishning sovug‘i yoki 
yozning jaziramasiga bardosh berol-
maydi. Zararli ta’sirlardan himoya 
qilib, qo‘shimcha oziqlantirishni yo‘lga 
qo‘ysak, daraxtlar sarg‘aymaydi.

Ularni sug‘orishda ildiz bo‘g‘ziga 
suv to‘planmaydigan qilib, kattaligi-
ga qarab, 30-35 radiusda aylantirilib 
ariqcha kovlanadi va sug‘oriladi. Ar-
chalarning tagiga suv to‘planib qolsa 
ham bo‘lmaydi, ildizi chirib, kasalla-
nadi.      

O‘tgan yili filialimiz TATU Samar-
qand filiali va Samarqand davlat chet 
tillar instituti bilan xo‘jalik shartnoma
lari tuzib, ushbu oliy ta’lim muassas-
alariga tegishli manzarali daraxtlarni 
zararkunandalardan himoya qiladigan 
vositalarni qo‘llab, bargidan oziqlantirib 
berdik va daraxtlarni kasallikdan asrab 
qoldik. Bu yil ham tashkilot va korxo-
nalarga yordam berishga tayyormiz.  

Otamurod PO‘LATOV,
Toshkent davlat agrar 

universiteti Samarqand filiali 
katta o‘qituvchisi.

Deputat minbari

Muammolar 
kutib turmaydi

Odamlarning turmush sharoitlarini o‘rganish, 
mavjud muammolarni aniqlash va hal etish 
bugunning zarurati hamda asosiy talabiga 
aylandi. Xo‘sh, saylov okrugim hududidagi 
mahallalarda qanday masalalar o‘z yechimini 
kutmoqda? Fuqarolarni qanday muammolar 
qiynamoqda?

Taklif

QUYOSH PANELLARINI QUYOSH PANELLARINI 
O‘ZIMIZDA ISHLAB O‘ZIMIZDA ISHLAB 
CHIQARISH KERAKCHIQARISH KERAK

Archalar nega 
sarg‘ayib ketyapti?

Yana bir talabalar 
turarjoyi foydalanishga 
topshirildi

BILASIZMI?
Prezidentimizning 2022-yil 30-maydagi “O‘zbekiston Respublikasining seysmik xavfsizligini 

ta’minlash tizimini yanada takomillashtirish chora-tadbirlari to‘g‘risida”gi farmoniga asosan, 
respublika hududidagi ko‘p kvartirali uy-joylarni yillar kesimida zilzilabardoshlik bo‘yicha xat-
lovdan o‘tkazish amaliyoti yo‘lga qo‘yilishi belgilangan. 

Xatlov natijasiga ko‘ra, ekspluatatsiya muddatini o‘tab bo‘lgan seysmik zaif va avariya alomat-
lari aniqlangan ko‘p kvartirali uy-joylar o‘rnida bosqichma-bosqich yangi uy-joylar qurish bo‘yicha 
takliflar mahalliy davlat hokimiyati organlariga kiritiladi. 

Shuningdek, 2023-yil 1-avgustgacha seysmik faol zonalarda joylashgan bino va in-
shootlar maydonining zilzilalar oqibatida deformatsiyasi, siljishi, cho‘kishi kabi omillarni 

aniqlashga mo‘ljallangan radiolokatsion kosmik monitoring tizimi yaratiladi.

Toshkent axborot texnologiyalari universiteti Samarqand filialining dav-
lat-xususiy sherikchilik asosida barpo etilgan talabalar turarjoyi binosi 
foydalanishga topshirildi. 

Samarqand shahrida bo‘sh ish o‘rinlari mehnat yarmarkasi 
o‘tkazildi.

Viloyat hokimligi, prokuratura, kambag‘allikni qisqartirish va bandlik bosh 
boshqarmasi tomonidan tashkil etilgan yarmarkada 183 ta korxona, tashkilot va 
muassasa 3 mingga yaqin bo‘sh ish o‘rni bilan ishtirok etdi.

– Mazkur yarmarkada tumanimizdan 10 ta korxona 510 ta bo‘sh ish o‘rni 
bilan qatnashdi, – deydi Urgut tumani aholi bandligiga ko‘maklashish marka-
zi shu’ba mudiri Bahodir Sharopov. – Ular taklif etayotgan ish o‘rinlari uchun 
belgilangan oylik maosh o‘rtacha 1 million 800 ming so‘mdan 4 million so‘mga-
cha. Misol uchun, “Sam Ferre” mas’uliyati cheklangan jamiyatiga 150 nafar 
payvandlovchi, chilangar, yuk tashuvchi zarur. Taklif etilayotgan ish haqi 1 mil-
lion 800 ming so‘mdan 8 million so‘mgacha. Ish beruvchilar malakali ishchilarni 
jalb qilib, samaradorlikka erishishga intilmoqda.

Yarmarka davomida 268 nafar fuqaroga ishga yo‘llanma berildi. Ularning 
183 nafari muqim ishga joylashgan bo‘lsa, 41 nafari kasb-hunar o‘rganishga, 
44 nafari haq to‘lanadigan jamoat ishlariga yo‘naltirildi.

Ma’lumotlarga ko‘ra, 2023-yilda viloyatda 451,6 ming nafar fuqaro bandlig-
ini ta’minlash rejalashtirilgan. Shundan 165,8 ming nafari doimiy, 203,4 ming 
nafar mavsumiy va 82,4 ming nafar norasmiy faoliyatni rasmiylashtirish hisobiga 
amalga oshiriladi. Shuningdek, ishsiz, kasb-hunarga ega bo‘lmagan 13 ming 
fuqaro kasb-hunarga o‘qitilishi belgilangan.

Shahnoza O‘KTAMOVA.

268 KISHI 
ishga yo‘llanma oldi



3Ma’rifatparvarlarimiz merosini 
o‘rganish kerak

2023-yil 11-mart, 

Yonimizdagi odamlar

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

“JOMBOY KO’CHATCHILIK TOMORQA XIZMATI” 

MChJ 2022-yil yakuni bo‘yicha milliy buxgalteriya 

hisobi standartlari (MBHS) asosida tashqi auditorlik 

tekshiruvi o‘tkazish uchun auditorlik tashkilotlari 

o‘rtasida tanlov e’lon qiladi.

Tanlovda ishtirok etadigan auditorlik tashkilotlari:

- milliy sertifikatlash tizimiga muvofiq yuqori reyting 

ko‘rsatkichlariga ega bo‘lishi;

- xalqaro moliyaviy hisobdorlik standartlari (audit, 

hisobotlar XMHSga muvofiqligi) bo‘yicha yirik O‘zbekis

ton va xalqaro kompaniyalarga xizmat ko‘rsatish bilan 

bog‘liq amaliy tajribaga ega bo‘lishi;

- tarkibida XMHS va XAS sohasida zaruriy buxgalter-

lik (auditorlik) malakaga ega bo‘lgan hamda xalqaro 

miqyosda e'tirof etilgan sertifikatlarga (ACCA, DipIFR, 

CPA, CIPA) va kamida 5 yillik ish stajiga ega bo‘lgan 

mutaxassislar faoliyat yuritadigan bo‘lishi shart.

Taqdim etilishi lozim bo‘lgan hujjatlar:

- ishtirokchining tanlovda qatnashishi bo‘yicha taklifi 

va auditorlik tekshiruv o‘tkazishning dastlabki qiymati;

- auditorlik tashkiloti to‘g‘risidagi ma’lumot va lit-

senziya nusxasi;

- auditorlik tashkilotining eng yirik mijozlari ro‘yxati 

va sohadagi tegishli ish tajribasi;

- auditorning malaka sertifikatlari va boshqa xalqaro 

sertifikatlar nusxalari;

- sug‘urta polisining nusxasi.

Tanlovda qatnashish uchun tijorat takliflari ush-

bu e’lon chop etilgach, 30 kun davomida quyidagi 

manzilda qabul qilinadi: O‘zbekiston Respublika-

si Samarqand viloyati, Jomboy tumani, Nazar 

mahallasi.

JAMIYAT MA’MURIYATI.

KUN TARTIBIGA QO‘SHIMCHA
KIRITILADI!

“Zarafshon” gazetasining 2023-yil 7-mart 27-28-soni 6-sahifasida “JOMBOY 

DON MAHSULOTLARI” AKSIYADORLIK JAMIYATI AKSIYADORLARI DIQQATIGA!” 

sarlavhasi ostida “Jomboy don mahsulotlari” aksiyadorlik jamiyati aksiyadorlarining 

navbatdagi umumiy yig‘ilishi 2023-yil 31-mart kuni o‘tkazilishi haqida e’lon chop 

etilgandi. E’londagi umumiy yig‘ilish kun tartibiga quyidagi qo‘shimcha kiritilmoqda:

16. Davlat ro‘yxatidan chiqarilib, faoliyati tugatilgan yuridik shaxslarning ko‘p 

yillardan buyon undirilmasdan kelayotgan umidsiz, muddati o‘tgan debitor qarz

dorliklarni yuridik shaxs tugatilganligi haqida tegishli hujjatlarga asosan jamiyat  

balansidan chiqarish.

JAMIYAT KUZATUV KENGASHI.   

AUDITORLIK TASHKILOTLARI DIQQATIGA!

DA’VOLAR BO‘LSA...
Jomboy tumanidagi “CHIN LATEKS” mas’uli-

yati cheklangan jamiyat qo‘shma korxonasi (STIR: 
301031245) o‘z nomini va tashkiliy-huquqiy shak-
lini “SMART KIMYO” mas’uliyati cheklangan jami-
yatiga o‘zgartiradi. “SMART KIMYO” mas’uliyati 
cheklangan jamiyati “CHIN LATEKS” mas’uliyati 
cheklangan jamiyat qo‘shma korxonasining bar-
cha huquq va majburiyatlari bo‘yicha huquqiy 
vorisi hisoblanadi.

Shu munosabat bilan unga bildiriladigan bar-
cha da’volar gazetada e’lon chop etilgach, bir oy 
davomida qabul qilinadi.

Manzil: Jomboy tumani sanoat zonasi.
* * *

Urgut tumanida xususiy amaliyot bilan shug‘ul-
lanuvchi notarius Nabiyeva Nargis Qahramonovna 
notarial idorasida marhum Ergashev Sherzod Mu-
surmon o‘g‘liga (2022-yil 15-avgustda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Nabiyeva 
Nargis Qahramonovna notarial idorasiga murojaat 
etishlarini so‘raymiz.

Manzil: Urgut shahri Navoiy shohko‘chasi.
* * *

Samarqand shahrida xususiy amaliyot bilan 
shug‘ullanuvchi notarius Jo‘rayev Kamoliddin 

Muhiddinovich notarial idorasida marhum Max-
mudov Furqat Shakarboyevichga (2022-yil 25-iyul-
da vafot etgan) tegishli mol-mulk uchun meros ishi 
ochilmoqda. Shu munosabat bilan merosxo‘rlarning 
Jo‘rayev Kamoliddin Muhiddinovich notarial idorasi-
ga murojaat etishlarini so‘raymiz.

Manzil: Samarqand shahri O‘zbekiston 
ko‘chasi, 35-uy.

* * *
Samarqand shahrida xususiy amaliyot bilan 

shug‘ullanuvchi notarius Bahromova Feruza Zoirov-
na notarial idorasida marhum Akilova Muazamga 
(2015-yil 9-iyulda vafot etgan) tegishli mol-mulk 
uchun meros ishi ochilmoqda. Shu munosabat 
bilan merosxo‘rlarning Bahromova Feruza Zoirovna 
notarial idorasiga murojaat etishlarini so‘raymiz.

Manzil: Samarqand shahri Amir Temur 
ko‘chasi, 108-uy.

* * *
Samarqand tumanida xususiy amaliyot bilan 

shug‘ullanuvchi notarius Ahtamov Erkinjon Tolib-
jonovich notarial idorasida marhum Urakov Uzok-
boyga (2021-yil 17-oktabrda vafot etgan) tegishli 
mol-mulk uchun meros ishi ochilmoqda. Shu mu-
nosabat bilan merosxo‘rlarning Ahtamov Erkinjon 
Tolibjonovich notarial idorasiga murojaat etishlarini 
so‘raymiz.

Manzil: Samarqand tumani Andijoni mahal-
lasi.

* * *
Payariq tumanida xususiy amaliyot bilan shug‘ul-

lanuvchi notarius Toshtemirov Alisher Po‘latovich 
notarial idorasida marhum Yunusov Abdumalik 
Mamarasulovichga (2021-yil 9-iyunda vafot etgan) 
tegishli mol-mulk uchun meros ishi  ochilgan. Shu 
munosabat bilan merosxo‘rlarning Toshtemirov 
Alisher Po‘latovich notarial idorasiga murojaat etish-
larini so‘raymiz.

Manzil: Payariq tumani Chelak shaharchasi, 
Obod ko‘chasi, 35-uy, 3-xona.

* * *
Samarqand shahrida xususiy amaliyot bilan 

shug‘ullanuvchi notarius Mahmudov Shavkatjon 
Mirzajonovich notarial idorasida marhum Urunov 
Ilxomga (2020-yil 15-noyabrda vafot etgan) tegishli 
mol-mulk uchun meros ishi ochilmoqda. Shu muno-
sabat bilan merosxo‘rlarning Mahmudov Shavkatjon 
Mirzajonovich notarial idorasiga murojaat etishlarini 
so‘raymiz.

Manzil: Samarqand shahri Gagarin ko‘chasi, 
121-uy, 21-xonadon.

* * *
Samarqand tumanida xususiy amaliyot bilan 

shug‘ullanuvchi notarius Ahtamov Erkinjon Tolib-

jonovich notarial idorasida marhum Sadikov Ax-
mad Bazarovichga (2021-yil 18-mayda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Ahtamov 
Erkinjon Tolibjonovich notarial idorasiga murojaat 
etishlarini so‘raymiz.

Manzil: Samarqand tumani Andijoni mahal-
lasi.

* * *
Jomboy tumanida xususiy amaliyot bilan 

shug‘ullanuvchi notarius Mamatqulov Otabek Bol-
bekovich notarial idorasida marhum Ashurov Xol-
bay Isakovichga (2022-yil 22-mayda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Mamatqulov 
Otabek Bolbekovich notarial idorasiga murojaat 
etishlarini so‘raymiz.

Manzil: Jomboy tumani Saroy ko‘chasi, 15-
uy.

* * *
BEKOR QILINADI

“EUROASIA INSURANCE” AJ QK Bog‘ishamol 
filialiga qarashli umumiy hisobda 48 dona, shun-
dan 36 dona OSGO BTC EI seriyadagi 498753, 
521773-74, 521787, 521813-16, 521829, 
521838, 521979, 521982, 522104, 522202, 
522245, 522247, 523896, 546136, 546731, 

546738-50, 559036, 559050, 569504, 569507 
raqamli cheklangan hamda 12 dona OSGO BTC 
EI-U seriyadagi 72898-00, 73817, 77183, 81398-
00, 90203, 13752 va 17461 raqamli cheklanma-
gan turdagi sug‘urta polislari yo‘qolganligi sababli 
bekor qilinadi.

* * *
“KAPITAL SUG‘URTA” AJ Samarqand viloyati 

filialiga qarashli A5 formatli, KSU seriyali 0026098, 
0026099 va 0026100 raqamli sug‘urta polislari 
yo‘qolganligi sababli bekor qilinadi.

* * *
Payariq tumanidagi 3-sonli umumiy o‘rta ta’lim 

maktabidan 2021-yilda Baxriddinova Soliha Sherzod 
qizi nomiga berilgan UM 0960916 raqamli umumiy 
o‘rta ta’lim to‘g‘risidagi attestat yo‘qolganligi sa-
babli bekor qilinadi.

Sharof Rashidov nomidagi Samarqand 
davlat universiteti Muhandislik fizikasi ins
tituti jamoasi universitet huzuridagi ilmiy 
kengash raisi, O‘zbekiston Fanlar aka-
demiyasi akademigi Muhsinjon Ashurovga 
singlisi

Gulnora ASHUROVAning
vafoti munosabati bilan ta’ziya izhor etadi.

70 yoshida Saroy mahallasi-
dagi hovlisida temir yo‘l sohasi 
hamda o‘zi ishlagan tosh koni 
bilan bog‘liq xomashyo va surat-
lardan, hujjatlardan iborat muzey 
tashkil etdi. Muzeyda bolalikdagi 
do‘stlari bilan birga samimiy 
davralar uyushtiradi. Bu yerda-
gi ma’rifiy suhbatlarda Bahodir 
akaning qalbi, tafakkuri so‘zlaydi. 
U kelganlarga qadrdon 13-mak-
tabi muallimlarining fidoyiliklari, 
ayniqsa, algebra, fizika, kimyo 
darslaridan olgan hayratlarini, 
do‘stlari Shomurod va Nortoji 
Abdullayev, Omontosh Jo‘rayev, 
Ibodulla Quvvatov bilan bilim olish 
yo‘lida kechgan shavqli lahzalarni 
zavq bilan aytib beradi. 

-  Bahodirdagi zakovat va 
ilmga chanqoqlikni maktabda 
sezganmiz, - deydi Xolmo‘min 
Obloqulov. - U aniq fanlarni puxta 
o‘zlashtirish barobarida sinfdosh-
lariga ham yordam berardi, badiiy 
kitoblarni ko‘p o‘qirdi. 

Bahodir akaning yana bir fazi-
lati – u doimo aniq maqsad bilan 
yashaydi. Qo‘shni Navoiy shahri-
da, qolaversa, o‘z qishlog‘i yonida 
tosh koni borligi, u yerdagi ishlab 
chiqarish jarayonlari bilan tanish-
gani bois konchi bo‘lishga jazm 
etdi, Toshkent politexnika instituti 
(hozirgi texnika universiteti)ga 
o‘qishga kirdi. Harbiy xizmatni 
ham risoladagidek o‘tab qayt-
gach, Ziyovuddin tosh-shag‘al 
zavodiga ishga kirdi. Korxona 
rahbari Abdurahmon Qurbonov, 
O‘rta Osiyo temir yo‘llari bosh-
qarmasi boshlig‘i o‘rinbosari 
Xo‘jamahmud Mirzahamidovdan 
soha sirlarini chuqur egalladi va 
ishtiyoqini ko‘rsata oldi. 

B.To‘xtashev sohadagi deyarli 

barcha yo‘llarni bosib o‘tdi. Oddiy 
muhandislikdan bosh muhandislik 
darajasiga erishdi. U o‘n yil ichida 
zavodda tosh maydalash hajmini 
200 ming kubometrdan 400 ming 
kubometrga yetkaza oldi. Yangi 
texnologiyalar natijasida ish-
chilarning real daromadi oshdi. 

1988-yilda direktorlikka tay-
inlangach esa korxonada katta 
o‘zgarishlar qildi. Yangi ma’muriy 
bino, sport majmui, zamonaviy 
oshxona, besh gektarlik bog‘, 
yordamchi chorvachilik xo‘jaligi 
korxona qudratini namoyish qilish 
barobarida ishchi-xodimlarning 
ham kayfiyatini ko‘tardi. Ishchilarga 
arzon narxda tushlik uyushtirildi. 

Faqat bugina emas, keyin-
chalik "Granit" deb nomlangan 
aksiyadorlik korxonasi Markaziy 
Osiyodagi turdosh zavodlar o‘rta-
sida yetakchilardan biriga aylandi. 
Bu korxona hududdagi temir yo‘l 
va aeroportlar qurilishiga arzon va 
sifatli mahsulot yetkazib beradi.

Bahodir aka pensiyaga 
chiqqandan keyin ham uyda 
o‘tirgan emas. Hayotiy tajribasi
ni, sohadagi bilimini yoshlarga 
o‘rgatib, Navoiy kon-metallurgiya 
kombinatiga qarashli Qoraqo‘ton 
konida bo‘lim boshlig‘i vazifasi-
da ishladi. "Faxriy temiryo‘lchi" 
unvoniga, "Shuhrat" medaliga 
sazovor bo‘ldi. 

Turmush o‘rtog‘i Rahimaxon 
aya bilan besh nafar farzandni el 
xizmatiga munosib qilib voyaga 
yetkazdi. Ota kasbini tanlagan 
o‘g‘li Alisher esa Navoiy davlat 
konchilik universitetida kafedra 
mudiri, fan doktori.

Bahodir aka bugun ham 
har galgidek ertalabki jismoniy 
tarbiya mashqlari va sayrdan 
keyin hovli burchagidagi muzeyga 
kirdi. 200 dan ziyod surat, hujjat 
va xomashyolarning ko‘ngliga 
yaqin qismini xuddi birinchi bor 
ko‘rayotgandek tomosha qildi. 
Chunki ular o‘zining shiddatli 
hayotiga, dardli onlardagi has-
ratlariga, sabot va matonatiga, 
quvonchli onlariga guvoh. 

Shu payt ikki do‘sti Ne’mat 
Otaqulov va Yarash Rahmatov 
kirib keldi, qo‘llarida gul.

- Iye, tinchlikmi?
- Do‘stim, 75 yoshingiz mubo-

rak bo‘lsin!
Izzatulla NORQUVVATOV,

Paxtachi tumani.

6-7-mart kunlari ushbu anjumanda kamina ham 
ishtirok etdim. Avvalo, davlatimiz rahbarining konferensi-
ya qatnashchilariga yo‘llagan tabrigida "...biz jadidchilik 
harakati, ma’rifatparvar bobolarimiz merosini chuqur 
o‘rganishimiz kerak. 

Bu bebaho boylikni qancha faol targ‘ib etsak, 
xalqimiz, ayniqsa, yoshlarimiz bugungi tinch va erkin 
hayotning qadrini yanada teranroq anglab yetadi", de-
gan so‘zlari davra qatnashchilariga o‘ziga xos jo‘shqinlik 
bag‘ishladi. Darvoqe, bu anjumanda Turkiya, Ozarbay-
jon, Shvetsiya, Qozog‘istondan hamda o‘zbekistonlik 
taniqli olimlar ishtirok etdi. 

So‘zga chiqqanlar turkistonlik talabalarning Ger-
maniyada o‘qib qaytgandan keyingi ayanchli taqdiri, 
jadidchilikning kelib chiqish manbalari, bu harakatning 

Turkiston muxtoriyati bilan munosabati kabi mavzular-
da mazmunli chiqish qildilar. Bunday tahliliy yutuqlar 
xalqimiz vakillarining o‘sha davrda ko‘rsatgan buyuk 
jasoratining ifodasi bo‘ldi, desam xato qilmayman. 

Darvoqe, konferensiyada ayrim ma’rifatparvarlarning 
bugungi avlodlari ham ishtirok etishdi. Kamina bobom 
Saidrizo Alizodaning og‘ir taqdiri, xorijdagi kutubxo
nalarda saqlanayotgan asarlari haqida fikr bildirdim. 

Qo‘limda borlarini mehmonlarga namoyish etdim. 
Konferensiya qatnashchilari, jurnalistlar jadid bobom 

hayoti va faoliyati bilan bog‘liq ko‘p narsalarni so‘rab 
olishdi. Demak, ularda shunga ehtiyoj bor. Bir so‘z bilan 
aytganda, ushbu konferensiya jadidchilik harakati tarixi
ni, uning ahamiyatini o‘rganishda yana bir dadil qadam 
bo‘ldi, deb hisoblayman.

Farhod ALIZODA.

Bu insonga ko‘pchilik havas qiladi, chunki o‘rgana
digan jihatlari bisyor: vaqtini behuda o‘tkazmaydi, 
rejasiz ishlamaydi, biror ishni ishtiyoqsiz bosh-
lamaydi va chala qoldirmaydi, odamni faqat ilm 
ulg‘aytiradi, deb o‘ylaydi. 

Olgani ham, 
bergani ham ibrat
Konchi Bahodir To‘xtashev siyratiga chizgilar

Shifokor uyma-uy 
yurganda...

Prezidentimizning “O‘zbekiston Respublikasi 
jamoat xavfsizligi konsepsiyasini tasdiqlash va 
uni amalga oshirish chora-tadbirlari to‘g‘risi-
da”gi farmoni va Vazirlar Mahkamasining 
qator hujjatlari ijrosini ta’minlash maqsadida 
shu yil boshidan boshlab markazimiz tomoni-
dan qator ishlar amalga oshirildi. Markaz 
xodimlari viloyat aholisi, ayniqsa, yoshlar 
orasida OIV va boshqa kasalliklarning oldini 
olish mavzularida ta’lim muassasalarida davra 
suhbatlari o‘tkazishdi. Mahallalardagi xorij-
da ishlab qaytgan fuqarolar va ularning oila 
a’zolari ishtirokida uchrashuvlar tashkil etildi.

Chekka hududlarda 
yashovchi aholi orasida 
sog‘lom turmush tarzini 
targ‘ib qilish va OIV infeksi-
yasi yuqishining oldini olish 
bo‘yicha tushuntirish ishla-
rini olib borish maqsadida 
joriy yil boshidan haftaning 
har shanba kunlari markaz 
xodimlari tomonidan ko‘riklar 
olib borilmoqda. 

Xususan, Payariq tumani 
Kattaturk mahallasi, Past 
Darg‘om tumanidagi Zan-
giboy mahallasi, Nurobod 
tumanining Ulus va Paxtachi 
tumani Obodon mahallalari 
aholisi o‘rtasida sog‘lom 

turmush tarziga doir tibbiy 
ko‘rik va targ‘ibot ishlari 
amalga oshirildi. Shuning-
dek, 506 ta xonadonga 
kirilib, yashash sharoitlari 
o‘rganildi. Tibbiy ko‘riklar 
davomida aniqlangan tibbiy 
xulosalarga asosan, 121 
nafar fuqaroga ambulator 
va 46 nafariga statsionar 
davolanish uchun tavsiyalar 
berildi, “OIV infeksiyasi 
to‘g‘risida bilasizmi?” nomli 
bukletlar tarqatildi.

Maysara JUMAYEVA,
viloyat OITSga qarshi 

kurash markazi bo‘lim 
mudiri.

Jadidlar kim bo‘lgan?
Toshkentda bo‘lgan xalqaro konferensiyada ana 
shu savolga javob izlandi

Andijon shahrida o‘tgan “Kelajak bolalari” folklor ansambllari festivalining res-
publika bosqichida Urgut tumanidagi 16-bolalar musiqa va san’at maktabining 
“Beshqarsak izdoshlari” folklor ansambli birinchi o‘rinni egalladi. 

“Beshqarsak izdoshlari”ning 
xalq og‘zaki ijodi asosida ijro 
etilgan “Ey yoronlar, davron 
endi bizniki”, “Hunarmandlar 
o‘ynasin”, “Oq shohidan yor-
yor”, “Ohu-voh”, “Og‘ajon latifa”, 
“Boychechak” nomli qo‘shiq va 
raqs kompozitsiyalari barchaga 
manzur bo‘ldi.

– Jamoamizning muvaffaqi-
yatida iste’dodli o‘quvchilarim-
iz bilan birga ansambl badiiy 
rahbarlari Bo‘ronjon Nosirov va 
Manzura Sattorovaning xizmatlari 
katta, - deydi maktab direktori 
Azizjon Hakimov. – Lekin biz bu 
natijalar bilan cheklanib qolmo-
qchi emasmiz. Repertuarimizni 
boyitish va xalqaro tanlovlarda 
ishtirok etib, milliy san’atimiz va 
boy xalq og‘zaki ijodimizni dun-
yoga namoyish etmoqchimiz.

Jasur MAMADAMINOV.

“BESHQARSAK IZDOSHLARI” 
RESPUBLIKADA BIRINCHI

“Adab gulshani” to‘garagiga Fazilat Ismato-
va rahbarlik qiladi. O‘quvchilar badiiy asarlarni 
sahnalashtirib, namoyish qilmoqda. 

Oliy toifali jismoniy tarbiya fani o‘qituvchisi 
O‘tkirjon Salohiddinov boshchiligidagi shax-
mat-shashka to‘garagiga ham o‘quvchilar faol 
qatnashmoqda.

Shuningdek, kimyo fanidan Mehribon O‘lmaso-
va, fizika fanidan Zilola Jumayeva, biologiya fanidan 

Laylo Qo‘ziyeva to‘garak mashg‘ulotlariga rahbarlik 
qilmoqda. Ushbu fan to‘garaklarida asosan amaliy 
mashg‘ulotlarga katta ahamiyat qaratilmoqda. 
To‘garak ishtirokchilari turli mavzuda davra suhbat-
lari, tadbirlar va musobaqalarda faol ishtirok etib, 
barcha o‘quvchilarga namuna bo‘lib kelmoqda. 

Zebiniso RAHIMOVA,
Samarqand shahridagi 67-umumiy o‘rta 

ta’lim maktabi direktori.

Fan to‘garaklari iqtidorli 
o‘quvchilarni tarbiyalamoqda

Maktabimizda fan to‘garaklari faoliyati yaxshi yo‘lga qo‘yilgan. “Adab gul-
shani”, “Yosh matematik”, “Yosh biolog”, “Yosh fizik”, “Yosh kimyogarlar”, 
“Yosh musavvir”, shaxmat-shashka, to‘quvchilik to‘garaklariga o‘quvchilar 
katta qiziqish bilan qatnashib kelmoqda. 



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

G.MO‘MINOVA.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
17 677 nusxada chop etildi. Buyurtma 134. Hajmi 2 bosma taboq, bichimi A-2

4 Bugungi seriallarni oilaviy tomosha 
qilib bo‘ladimi?

2023-yil 11-mart, 
shanba

11-MART
Mardon MAVLONOV – 1963-yilda 

Samarqand tumanida tug‘ilgan. O‘zbekiston va 
Tojikiston Respublikalari xalq artisti.  

12-MART
Nasim HOSHIMOV – (1920-2000) 

Samarqand shahrida tug‘ilgan. O‘zbekiston 
xalq artisti.

Qo‘ziboy MAMARAIMOV - 1946-yilda 
Payariq tumanida tug‘ilgan. Xalqaro Amir 
Temur jamg‘armasi viloyat bo‘limi raisi. 
O‘zbekistonda xizmat ko‘rsatgan yoshlar mu-
rabbiysi, iqtisod fanlari doktori, professor. 

13-MART
Nuriddin AMRIYEV – 1959-yilda Du-

shanbe shahrida tug‘ilgan. Futbol bo‘yicha 
sport ustasi. Belgiyada o‘tkazilgan o‘smirlar 

o‘rtasidagi jahon chempionati g‘olibi 
(1977-yil). O‘zbekiston sport faxriysi.

SHU OYDA TAVALLUD 
TOPGANLAR

Mulohaza uchun mavzu - Ishdan kelsam, uydagilarni 
televizor qarshisida ko‘raman, 
- deydi tanishim. – Xotinim-ku 
azaldan seriallar ishqibozi, endi 
qizlarim ham unga qo‘shilgan. 
Yaqinda qiziqqandek bo‘lib, 
ko‘rayotgan serialining maz-
munini so‘radim. Nima emish, 
bir boyvachcha beva erkak 
uylanayotgan qiz o‘sha boyning 
kuyovi bilan sevishar ekan. 
Qon bosimim oshib ketdi. Bu 
o‘zimizning serial, tushunyap-
sizmi?

Suhbatdoshimning bu qadar kuyunishi 
bejiz emas. Ochig‘ini aytish kerak, keyin-
gi vaqtda oynaijahon orqali berilayotgan 
ayrim milliy kino va seriallarimiz shu qadar 
“zamonaviy”lashib ketdiki, bu masalada 
asabni buzmasdan gapirish qiyin bo‘lib 
qoldi. Qiziq tomoni, yaqingacha o‘zimiz 
xorijiy seriallarni ma’naviyatsizlik, behayolik, 
fahshni targ‘ib qilayotganlikda ayblab ke-
layotgandik. Endi ularga “dars” beryapmiz 
shekilli. “Er”ni paypoqdek almashtiradigan 
juvonlar, tungi barda tong ottiradigan yi
gitlar, behayo kelinlar, qo‘shmachi qay-
nonalar. Navbatdagi serial uchun qanday 
mavzu tanlanishini faraz qilishga ham 
qo‘rqadi odam.

To‘g‘ri, kino san’atimiz ancha vaqt 
e’tibordan chetda qoldi. Buni inkor etib 
bo‘lmaydi. Gollivud yoki Bollivud darajasi-
dagi kinofilmlarni tasvirga olishimizgacha 
hali ko‘p qovun pishig‘i bor. Lekin hozir gap 
uning texnik jihatlari, syujetining ko‘la-
mi haqida emas, balki mazmuni, g‘oyasi, 

maqsadi haqida ketyapti. G‘oyasi pishiq 
bo‘lmagan filmga milliard dollarlik texnikayu 
dekoratsiyalar hayf emasmi? Agar masala 
faqat texnikada bo‘lganida, “Suyunchi”, 
“Shum bola”, “Mahallada duv-duv gap” 
singari milliy kino san’atimiz durdonalari 
dunyo yuzini ko‘rmagan bo‘lardi. Bugun 
bizga ana shunday o‘lmas asarlar, umum-
milliy mafkurani o‘zida aks ettirgan seriallar 
kerak. Zo‘rma-zo‘raki televideniyaga olib 
chiqiladigan, oila davrasida tomosha qilib 
bo‘lmaydigan 18+ kino va seriallardan 
xalqqa zarar bo‘lsa bordir, foyda yo‘q, 
nazarimda. 

G‘oya haqida gap ketganda yana bir 
masalaga e’tiboringizni tortmoqchiman. 

Ishim bevosita gazeta bilan bog‘liq bo‘lgan-
ligi uchun ko‘p xorij kinolarida kuzatdim: 
oddiy serialdan tortib, komediya, jangari 
va hatto mafiya haqidagi filmlarda ham 
qahramonlarni, xoh u yaxshi, xoh yomon 
shaxs qiyofasida bo‘lsin, ko‘pincha gaze-
ta yoki jurnal mutolaa qilayotgan holatda 
tasvirga olishadi. Amerikacha hayot aks 
etgan filmlarda esa oilalar nonushtani 
gazeta mutolaa qilish bilan boshlaydi. Bu 
amerikaliklar uchun farovon hayot belgisi 
bo‘lsa, boshqalar uchun okean ortidagilar
ning o‘qimishli, aqlli ekanligini ko‘rsatishga 
harakatdir. Bizdagi filmlarda esa gaze-
ta, jurnallar targ‘iboti yo‘q, mutolaa ham 
asosan keksalar obraziga bog‘lanadi. Nega 

ulardagi “mafiya otalari” kitob o‘qimaydi, 
nega boyvachchalar kunni gazeta mutolaa 
qilishdan boshlamaydi? Aslida bu gap faqat 
mutolaaga taalluqli emas. Ayrim rejessyor-
larimiz o‘zining “zamonaviy” kinolarida milliy 
qadriyatlarimizni ko‘rsatishga “uyalayot-
gan” ekan, hech bo‘lmaganda, madani-
yatni, to‘g‘ri yashash tarzini targ‘ib qilsa 
bo‘ladi-ku?! Shaxsan men kino san’atining 
yashirin tarbiyasini shunday tushunaman.

Afsuski, bizda buning aksi bo‘lyapti. 
Xususan, xususiy sektor tomonidan tas-
virga olinayotgan aksar kino va seriallarda 
jamiyatimizdagi eng jirkanch va razil illatlar 
ko‘rsatiladi. Uyat so‘z ishlatilmasa, fahsh 
ish ko‘rsatilmasa bo‘ldi, hech kim e’tiroz 
bildirolmaydi, qabilida ish bo‘lyapti. Tarbi-
yaviy ahamiyati-chi, deysizmi? U ham bor: 
filmning avvalida boqibeg‘amlik, behayolik, 
ayshu ishrat obdon “reklama” qilinadi-da, 
oxirida bu yaxshi emas, oqibati yomon, de-
gandek xulosa beriladi. Xuddiki, bir qo‘lida 
aroq, boshqasida sigaret tutgan shirakayf 
otaning o‘g‘illariga, “Senlar bu ishni qilma, 
oxiri voy bo‘ladi”, degandek gap. Bolalar 
otasi “maza” qilayotganini ko‘rib turibdi-ku. 
Televideniyada ham shunday.

Holatga oddiy kuzatuvchi sifatida 
munosabat bildirdim. Ishonchim komil, 
soha mutaxassislari, tahlilchilarning bu 
borada aytadigan gaplari, e’tirozlari ko‘p. 
Xo‘sh, harakat qachon boshlanadi, kech 
bo‘lgandami? Oilani, qarindoshlik aloqala-
rini qadrlamaydigan yoshlar, ajrashishdan 
qo‘rqmaydigan xotinlar, zino qilishni gunoh 
emas, sharaf deb biladigan erkaklar avlodi
ni shakllantirganimizdan keyinmi? Siz bu 
borada nima deysiz?

Asqar BAROTOV.
Unda aytilishicha, har bir 

inson yiliga bir marta gine-
kolog, mammolog, ikki marta 
kardiolog, 1,5 yilda stomato-
log, ikki yilda oftalmolog 
ko‘rigidan o‘tishi lozim ekan. 
Qonning umumiy tahlilini ham 
yiliga bir marta topshirib, 
bir marta ko‘krak qafasining 
rentgenologik tekshiruvidan 
o‘tishi kerak.

Biroq ko‘pchiligimiz 
kasal bo‘lib, yotib qol-
magunimizcha shifokor 
huzuriga bormaymiz. Uyda 
dori-darmonlarni pala-par-
tish iste’mol qilib, sog‘ayib 
ketmoqchi bo‘lamiz.  

Yoshlikdan birga o‘sgan 
do‘stim Davronni ko‘p 
yillardan buyon yurak xuruji 
bezovta qiladi. O‘z vaqtida 
muolaja olmaganligi sababli 
har hafta "tez yordam"ni 
chaqirtiradi. Ular ham har 
gal kardiolog shifokorga 
uchrashishini tavsiya qili-
shadi. Do‘stim esa ularning 
gapiga amal qilmay, "og‘riq 
o‘tib ketdi-ku", deya shifoxo
naga bormaydi. Biror joyga 
piyoda borishga qo‘rqadi. 

Bir kuni shifoxonaga 
tushib qolibdi, deb eshitib 
ko‘rgani borgandim. Tasalli 
berib keldim. Yaqinda uni 
ko‘chada piyoda ketayotgani-
ni ko‘rib qoldim. Yurishlari 
dadil, shaxdam qadam tash-
lab ketyapti. To‘xtab, "Biror 
joyga borayotgan bo‘lsan-
giz, mashinaga mining, olib 
boray" desam, "Rahmat, 
shart emas, piyoda yurib 
boraman", deb javob berdi. 
Hayron qoldim, yaqindagina 

yuragini changallab,  piyoda 
yurolmayman degan odam, 
bugun yugurgilab ketyapti. 
Aytishicha, qariyb bir oydan 
buyon har kuni 3 kilometr 
masofaga yurib borib ke-
larkan. Vazn tashlab, ancha 
yengil bo‘lib qolibdi. Dorilarni 
ham ichmay qo‘yibdi.  

Bugungi kunda qandli 
diabet bilan og‘rigan bemor-
lar soni yildan-yilga ko‘payib 
bormoqda. Ayniqsa, unga 
yoshlarning ham chalinayot-
gani achinarlidir. 

- Bemorlarimdan 
ko‘pchiligi tavsiya qilgan 
dori-darmonlarimni o‘z 
vaqtida iste’mol qilmaganligi 
tufayli qayta-qayta murojaat 
qilaverishadi, - deydi diabe-
tolog-shifokor A’zam Eshon-
qulov. – Hatto qondagi qand 
miqdorini me’yorga keltirib 
turuvchi insulin moddasini 
qabul qilishdan ham voz 
kechishadi. Ovqatlanish tar-
tibiga, diyetaga amal qilish-
maydi. Uzoq vaqt davomida 
shifokorlarga uchramasligi 
tufayli, xotirasini yo‘qotib, 
holsizlanadi, oyoqlaridagi 
og‘riqlar kuchayib, ba’zida 
komaga tushib qolgan be-
morlar ham uchramoqda. 

Inson tanasi bir umr turli 
kasalliklarga qarshi kurashib 
boradi. Ba’zida kutilmagan 
dardga chalinganingizni 
bilmay qolasiz. Lekin tez-tez 
shifokor ko‘rigidan o‘tish 
orqali qaysi kasallikka moyil-
ligingiz borligini, qaysini zud-
lik bilan davolash zarurligini 
bilishingiz mumkin. 

Dilmurod TO‘XTAYEV.

Ikki yildan buyon negadir turli 
tashkilot va idoralarga yozgan xatlarim 
pochtada yo‘q bo‘lib ketyapti. Jum-
ladan, Samarqand viloyati hokimiga, 
Payariq tumani hokimiga, Sog‘liqni 
saqlash vazirligiga yozgan arizalarim 
javobsiz yo‘qolib ketdi. 

Sog‘ligim ko‘targanida, xatlarimni 
Qo‘shrabot yoki Ishtixon tumanlari pochta-
lariga borib tashlar edim. Payariq tumani 
pochtasi xodimlarining bu o‘yinlariga biror 
chora bormi?

“Zarafshon” gazetasining ham yil boshi-
dan buyon atigi uchta sonini oldim. Qolgan 
gazetalar hali kelgani yo‘q. 

Aslida men har bir xatni buyurtma (pul 
to‘lash usuli) bilan yuboraman. Ammo 
negadir xatlarimga javob kelmaydi. Agar 
manzil noto‘g‘ri yozilgan bo‘lsa, xat o‘zim-
ga qaytib kelishi kerak-ku. Xatlarim o‘zimga 
ham qaytib kelgani yo‘q. Payariqda pochta 
ishini kim yaxshilaydi?

Turdi TURSUNOV,
mehnat faxriysi.

Suratlarda raqs tushayotgan 
odamlar, o‘q-yoy, xanjar, qilich, nay-
za tutgan, dubulg‘a kiygan kishilar, 
yovvoyi hayvonlarni ov itlari bilan 
ovlash, hayvonlarning o‘zaro urushi, 
chorva mollari o‘ziga xos tarzda, 
yuksak mahorat bilan tasvirlangan. 
Murakkab obrazlardan esa, olov 
yoqish uchun o‘t chiqarayotgan 
odam, qo‘lida quyoshni ko‘tarib 
turgan malaklar, chohga tushish-
dan qo‘rqib, orqaga tisarilayotgan 
kiyiklarning toshdagi tasviri hayratin-
gizni yuz chandon oshiradi.

Yaqinda topilgan, raqs tusha-
yotgan juftlik obrazi yurtimizning raqs tarixi 7 ming yil 
avvalga borib taqalishidan guvohlik beradi. Darada 
o‘zga sayyoraliklarning qiyofasi va noma’lum uchar 
jismlar tasvirlariga o‘xshash chizmalarga ham duch 
kelasiz. Umuman, Sarmishsoy darasi tilsimlarga boy, 
bunda qadim sivilizatsiya o‘choqlari qoldiqlari taxlanib 
yotibdiki, ularning juda kam qismi o‘rganilgan va hali 
arxeologlar “teshasi tegmagan” qismi qancha?

Vohaning qulay tabiiy sharoiti bu yerda odamlar 
paleolit davridan yashay boshlagan, degan fikrni inkor 
etmaydi. Suratlar o‘troqlashgan odamlardan, avlodlar 
almashinuvi jarayonida ularning dunyoqarashidagi 
o‘zgarishlardan, yangilikka intilish, ixtirochilik xusu-
siyatlarining bo‘y cho‘zishi natijasida turmush tarzi 
o‘zgarib borganidan dalolat beradi.

Qoyalarga bronza, temir va tosh yordamida sx-
ematik, kontur, soya va naqshdor uslublarda rasm-
lar tushirilgan. E’tiborlisi, ularning ba’zilari yomg‘ir 
yoqqanda ko‘rinsa, ayrimlari quyosh nuri tik tush-
ganda paydo bo‘ladi. Sarmishsoy qoyatosh suratlari 
ajdodlarimizning nihoyatda usta rassom va zukko 
bo‘lganligini namoyish etadi. Rasmlarning asosiy qismi 
mazkur daradagi soyning o‘rta qismida joylashgan, 

zich toshli 22 kilometr masofadagi qoyatoshlarga o‘yib 
ishlangan. Aynan shu joyda qadimiy ko‘chmanchi va 
o‘troq aholining mozor qo‘rg‘onlari ham joylashgan. 
Bu esa, odamlar ushbu yerga qadimdan har xil diniy 
marosimlar, bayramlar o‘tkazish va ibodat qilish uchun 
kelishgan, degan xulosani beradi.

Sarmishsoyning odamlarni o‘ziga ohanrabodek torta-
digan yana bir jihati - bu uning maftunkor tabiati. Ayniq-
sa, ko‘klam kelishi bilan dara ajib go‘zallik kasb etadi. 
Bu yerda o‘simliklarning 62 oilaga mansub 650 turi 
uchraydi. Ularning ayrimlari O‘zbekiston “Qizil kitob”iga 
kiritilgan noyob, endemik va dorivor giyohlardir.

Daradagi barcha yodgorliklar o‘zining tabiiy va tarixiy 
o‘rnida bo‘lib, asrlar davomida tabiat va inson sinovlariga 
dosh berib kelayotgan mo‘’jizakor petrogliflar nafaqat 
respublika, balki jahon miqyosidagi eng sara gavhar 
sanaladi. Sarmishsoy nafaqat tabiatning bebaho yodgor-
ligi, balki insoniyat sivilizatsiyasi bosqichlarini o‘rganuvchi 
betakror manba sifatida alohida qiymatga ega san’at 
galereyasi. “Ochiq osmon ostidagi muzey”ga butun 
dunyodan turistlarni jalb qilish, hududda ekoturizmni 
rivojlantirish ishlari davom etmoqda. 

Shuhrat NORMURODOV.

Bundan tashqari, maktab rahbariyati adibu shoirlarni taklif etib, 
ilmiy-ijodiy uchrashuvlar tashkil etmoqda. Bu kabi ijodiy davra 
suhbatlari yosh avlodning  ta’lim-tarbiyasiga ijobiy ta’sir ko‘rsatmay 
qolmaydi, albatta.

Eshquvvat ESHNAYEV,
Nurobod tumanidagi 55-umumiy o‘rta ta’lim 

maktabi targ‘ibotchisi.

Shifokor ko‘rigidan 
o‘tib tursangiz
o‘z salomatligingizni nazorat 
qila olasiz

Aholi umrini uzaytirish va sog‘-salomat ya-
shashiga xizmat qiluvchi ko‘pgina tartib-qoi-
dalar hayotga tatbiq etilmoqda. Biroq bu qoi-
dalarga har doim ham amal qilavermasligimiz 
sababli aholi o‘rtasida yurak-qon tomir, qandli 
diabet, saraton kasalliklari bilan og‘rigan 
bemorlar soni ortib borayotir. Yaqinda Jahon 
sog‘liqni saqlash tashkiloti mutaxassislarining 
"Qaysi shifokorga, qachon ko‘rinish kerak?", 
degan savol bilan murojaat qilgani e’tiborimni 
tortdi. 

ajdodlarimiz zukkoligi va usta 
rassomligini namoyish etadi

SARMISHSOY

Sarmishsoy darasi - olis tamaddundan so‘zlovchi bebaho meros. U Navoiy viloyati 
hududidagi Qoratog‘ning yonbag‘rida joylashgan tabiiy arxeologik majmua qo‘riqxo-
nasi bo‘lib, beqiyos qoyatosh rasmlarini saqlab qolgan vodiy. Unda 5-7 ming yil ilgari 
chizilgan qoyatosh suratlari bor. Daradagi nodir obidalar fan tilida petrogliflar deyila-
di va bu ochiq osmon ostidagi muzeyda 8 mingdan ortiq qoyatosh rasmlari mavjud. 

Maktab o‘zgaryapti
Nurobod tumani Agron qishlog‘idagi 55-umumiy 
o‘rta ta’lim maktabida keyingi yillarda ta’lim-
tarbiya sohasida bir qancha sustkashliklarga yo‘l 
qo‘yildi. 2022-yilning mart oyida muassasaga 
Navoiy shahridan Dilafro‘z Hayitova direktor bo‘lib 
kelgach, vaziyat o‘zgardi. 

Yosh rahbarning qat’iy intizom o‘rnatgani va talabchanligi sama-
ra bera boshladi. 2021-2022-o‘quv yili yakunida 20 nafar bitiru-
vchimiz oliy ta’lim muassasalariga o‘qishga qabul qilindi. Viloyat 
hokimi mukofoti uchun informatika fanidan o‘tkazilgan musobaqada 
10-sinf o‘quvchilarimiz - Dilnura Beknazarova birinchi, Ruxshona 
Egamberdiyeva uchinchi o‘rinni egalladi. 

Viloyat miqyosidagi musobaqada bir maktabdan ikki nafar o‘quv
chining asosiy o‘rinlarni qo‘lga kiritishi juda quvonarli hol. Bu o‘quv 
dargohida ta’lim-tarbiya sohasida jiddiy ishlar olib borilayotganidan 
darak beradi. 

Shuningdek, “Yosh kitobxon” ko‘rik-tanlovining tuman bosqichi-
da Sevinch Ovg‘onova birinchi o‘rinni egalladi. 

MILLIY SERIALLAR: 
MA’NAVIYATIMIZ UCHUN 
MALHAMMI YOKI ZAHAR?

Payariqda pochta ishini kim yaxshilaydi?
Assalomu alaykum, “Zarafshon” gazetasi ijodkorlari. Aytsam, 
dilim, aytmasam, tilim kuyar, deganlaridek, 72 yildan beri gazeta-
larga maqola yozib jo‘nataman. Shu yoshimda qiynalsam-da, ijod 
qilaman. Hozir 83 yoshdaman. Kitob va gazeta o‘qib, maqola va 
she’rlar yozib, vaqtim o‘tganini bilmay qolaman. 


